PAGE  
2

	
	«Татарстан Республикасында инвестиция эшчәнлеге турында»  Татарстан Республикасы Законын гамәлгә ашыруның актуаль проблемалары, Татарстан Республикасында  инвестиция эшчәнлеге өлкәсендә законнар базасын һәм норматив хокукый базаны камилләштерү юллары хакында


	


«Татарстан Республикасында инвестиция эшчәнлеге турында»  Татарстан Республикасы Законын гамәлгә ашыруның актуаль проблемалары, Татарстан Республикасында  инвестиция эшчәнлеге өлкәсендә законнар базасын һәм норматив хокукый базаны камилләштерү юллары хакында Татарстан Республикасы Премьер-министры урынбасары – Татарстан Республикасы икътисад министры М.Р. Шаһиәхмәтов һәм Татарстан Республикасы Дәүләт Советының Икътисад, инвестицияләр һәм эшкуарлык комитеты рәисе Р.Г. Хөсәенов мәгълүматын тыңлап, Татарстан Республикасы Дәүләт Советы Президиумы КАРАР БИРӘ: 

1. Татарстан Республикасы Премьер-министры урынбасары – Татарстан Республикасы икътисад министры М.Р. Шаһиәхмәтовның һәм Татарстан Республикасы Дәүләт Советының Икътисад, инвестицияләр һәм эшкуарлык комитеты рәисе Р.Г. Хөсәеновның мәгълүматын игътибарга алырга. 

2. «Татарстан Республикасында инвестиция эшчәнлеге турында» 
1998 елның 25 ноябрендәге 1872 номерлы Татарстан Республикасы Законының актуальлеген, аның нормаларын үтәүнең реальлеген, каршылыкларның һәм хокук кулланучылар ягыннан төрлечә аңлашыла торган нормаларның булмавын билгеләп үтәргә. 
3. Татарстан Республикасы Дәүләт Советының Икътисад, инвестицияләр һәм эшкуарлык комитетына түбәндәгеләрне эшләргә:  

3.1. «Татарстан Республикасында инвестиция эшчәнлеге турында» 
1998 елның 25 ноябрендәге 1872 номерлы Татарстан Республикасы Законын гамәлгә ашыруны мониторинглауны дәвам итәргә.
3.2. Татарстан Республикасы Икътисад министрлыгы белән берлектә Татарстан Республикасы законнарын инвестиция эшчәнлеге субъектларына региональ дәүләт ярдәме чараларын арттыру өлешендә, шул исәптән Татарстан Республикасы предприятиеләре һәм оешмалары заказларын башкаручы кече технологик компанияләрне үстерүне өстәмә кызыксындыру максатларында, икътисад тармаклары буенча ярдәм чараларын дифференциацияләп, камилләштерү зарурлыгы мәсьәләсен карарга. 

4. Татарстан Республикасы Министрлар Кабинетына республика башкарма хакимият органнарының Татарстан Республикасы территориясендә  инвестиция проектларын нәтиҗәле гамәлгә ашыруга булышлык итүче оештыру чараларын һәм икътисадый чараларны эшләү өлешендәге эшчәнлеген координацияләүне көчәйтергә. 

5. Татарстан Республикасы Икътисад министрлыгына түбәндәгеләрне тәкъдим итәргә:

5.1. Кызыксынган республика башкарма хакимият органнары һәм җирле үзидарә органнары белән берлектә:

«2030 елга кадәрге чорга һәм 2036 елга кадәрге перспективада  Россия Федерациясен үстерүнең  илкүләм максатлары турында» 2024 елның 
7 маендагы 309 номерлы  Россия Федерациясе Президенты Указын үтәү йөзеннән эшләнгән илкүләм проектларның региональ чараларын гамәлгә ашыруны тәэмин итәргә;   

Татарстан Республикасы территориясендә инвестиция эшчәнлеген алып баруның уңай шартларын булдыруга юнәлдерелгән иң яхшы федераль, региональ һәм чит ил тәҗрибәләрен гамәлгә кертүне, шул исәптән «Смартека» платформасыннан файдаланып, тәэмин итәргә; 

«Бәйләнешле инвестиция агымы» сакчыл проектын гамәлгә ашыруны дәвам итәргә.
5.2. Татарстан Республикасы Инвестицион үсеш агентлыгы белән берлектә: 

яңа инвестиция проектларына ярдәм итү системасын («Региональ инвестиция стандарты») гамәлгә ашыру кысаларында инвесторлар эзләү, аларга мәгълүмати ярдәм күрсәтү һәм аларның эшчәнлеген тәэмин итү инструментларын үстерү эшен дәвам итәргә; 

кирәк булганда, инвестиция проектларын бәйсез бәяләү системасын гамәлгә кертү мөмкинлеген карарга.

5.3. Татарстан Республикасы Мәгариф һәм фән министрлыгы белән берлектә  инвестиция проектын әзерләү этабында кадрлар ихтыяҗын булдыру юлы ярдәмендә инвестиция проектлары өчен кадрлар әзерләү системасын камилләштерү мәсьәләсен карарга.

5.4. Инвестиция эшчәнлеге субъектларына дәүләт ярдәме чараларын күрсәтү тәртибен һәм кагыйдәләрен җайга сала торган  норматив хокукый актларга анализ ясарга, өстәмә хокукый җайга салу кирәклеге ачыкланганда,  тиешле норматив хокукый актлар кабул итүне тәэмин  итәргә. 

6. Татарстан Республикасы Инвестицион үсеш агентлыгына республика башкарма хакимият органнары, җирле үзидарә органнары һәм ресурслар белән тәэмин итүче оешмалар белән берлектә түбәндәгеләрне тәкъдим итәргә: 

Татарстан Республикасының инвестиция картасындагы  мәгълүматның актуальлеген һәм дөреслеген тәэмин итүне; 

Татарстан Республикасы территориясендә потенциаль инвесторларны инвестиция проектларын гамәлгә ашыруга җәлеп итү максатларында алар өчен инвестиция тәкъдимнәрен формалаштыру эшен оештыруны.
7. Республика башкарма хакимиятенең тармак органнарына, җирле үзидарә органнарына һәм Татарстан Республикасы бизнес берләшмәләренә эшкуарлык субъектларын эшкуарлыкка дәүләт ярдәме күрсәтүнең федераль һәм республика программаларында катнашуга максималь җәлеп итү эшен көчәйтүне тәкъдим итәргә. 

8. Республика башкарма хакимиятенең тармак органнарына һәм җирле үзидарә органнарына  Бердәм дәүләт хезмәт күрсәтүләре һәм муниципаль хезмәт күрсәтүләр порталының бизнес өчен кире элемтә платформасында эшкуарлык субъектлары мөрәҗәгатьләрен карауны активлаштыруны тәкъдим итәргә. 

9. Әлеге карарның үтәлешен тикшереп торуны Татарстан Республикасы Дәүләт Советының Икътисад, инвестицияләр һәм эшкуарлык комитетына йөкләргә. 

Татарстан Республикасы 

Дәүләт Советы Рәисе
 Ф.Х. Мөхәммәтшин

Казан шәһәре,

